
femme du Sorcier qui eftoit fort malade, ils la met-
toient fur la neige en attendant que la cabane fut
faite, olt elle paffoit plus de trois heures fans feu, &
fans iamais fe plaindre, & fans monfitrer aucun figne
d’impatience, ie me mettois plus en peine d’elle qu’elle
mefme: car ie criois fouuent qu'on fit faire pour le
moins vn peu de feu aupres d’elle, mais la réponfe
eftoit qu’elle fe chaufferoit la cabane eftant faite: ces
barbares font faits a ces fouffrances, ils s’attédent bien
que s'ils tombent malades qu’on les traittera 3 mefme
monnoye. Nous feiournafmes trois iours en cefte
{tation, pendant lefquels [249] voicy vne partie des
chofes que i'ay marqué dans mon memoire.

C'eft icy que les Sauuages confulterent les genies
du iour, en la fagon que i'ay couché au Chapitre qua-
triefme: or comme ie m’eftois ris de cefte fuperftition,
& qu’a toutes les occafions qui fe rencontroient, ie fai-
fois voir que les myfteres du Sorcier n’eftoient que
ieux d'enfans, m’efforcant de luy rauir fes oiiailles pour
les rendre auec le temps a celuy qui les a rachetées au
prix de fon fang, cét homme forcené fit le iour d'a-
pres cefte confulte, que ie vay décrire.

Mo hofte ayat inuité au feftin tous les Sauuages nos
voifins, comme ils eftoiét defia venus, & affis & ’en-
tour du feu & de la chaudiere, attendans 1'ouuerture
du banquet, voila que le Sorcier qui eftoit couché vis
a vis de moy fe leue tout a coup, n’ayant point encor
parlé depuis la venu& des conuiez, il paroift tout fu-
rieux, fe iettant {fur vne des perches de la cabane
pour l'arracher, il la rompt en deux pieces, il roule
les yeux en la tefte, regardant ca & 12 comme vn
homme hors de foy, puis enuifageant les [250] affi-
{tans, il leur dit friniticon nama Nitirinifin, 6 hommes



